
ԳԱՐԵԳԻՆ Ա ՎԵՀԱՓԱՌ ՀԱՅՐԱՊԵՏԻ ԱՆԴՐԱՆԻԿ 
ՀՈՎՎԱՊԵՏԱԿԱՆ Ա Ց8Ը  

ՆՈՐԱՍՏԵՂԾ ԱՐՄԱՎԻՐԻ ԹԵՄ ԵՎ ՄԱՐԶ

Հուլիսի 14-ին Նորին Սրբություն Գարե գին Ա Ամենայն Հայոց 
Կաթողիկոսը իր հովվապետական անդրանիկ այցելությունր տվեց 
Արմավիրի նորաստեղծ թ ե  մին' թեմակալ առաջնորդ Ասողիկ եսլս. 
Արիստակեսյանի և մարզպետ Սեդրակ Հովհաննիսյանի Հրավերով: 

Քաղաքի մուտքի մոտ Նորին Սրբությանը արմավիրցիներր 
դիմավորեցին աղ ու Հացով: Մարզպետ Սեդրակ Հովհաննիսյանը և 
թեմակալ առաջնորդ Ասողիկ Սրբազանը բոլոր արմավիրցիների 
անունից Ամենայն Հայոց Կաթողիկոսին բարի գալուստ մաղթեցին և  
Նորին Սրբությանը առաչնորգեցին դեպի մարզպետարան:

Մարզպետարանում տեղի ունեցած կարճատև զրույցի ընթա ցքում  
պրն. Հովհաննիսյանը Վեհափառ Հայրապետին ծանոթացրեց 
մարզպետարանի առաջնահերթ ծրագրերին: Նորին Սրբությունը մեծ 
ուրախությամբ ընդունեց Արմավիր քա ղա քում եկեղեցի կառուցելու 
լուրը և սիրով համաձայնեց իր հայրապետական օրհնությամբ օծելու 
հիմնարկեքի արարողությունը, որը պետք է տեղի ունենար այդ  
երեկո: Պրն. մարզպետը նշեց, որ առաջնորդարանի տեղի և  շենքի 
հարցը նույնպես արդեն որոշված է : Այդ նպատակով թեմին է
տրամադրվել 1 ,5  հեկտար հողատարածություն: Վեհափառ Հայրա
պետը ողի ւնեց այն սերտ գործակցությունը, որ սկիզբ էր առել 
մարզպետարանի և նորաստեղծ թեմի միֆե.:

Մարզպետարանից շքախումբը ուղղվեց դեպի Բամբակաշատի Ս. 
Աստվածածին եկեղեցի, ուր Քրիստոսի Պայծառակերպության տոնի 
առթիվ մատուցվում էր Ս. Պատարագ (պատարագիչ* Տրդատ աբղ. 
Մարտիրոսյան):

Կրկնապատիկ էր բամբակաշատցիների ցնծությունը, որ Վեհափառ 
Հայրապետին հյուրընկալում էր Քրիստոսի Պայծառակերպության 
(կամ, ինչպես ժողովուրդն ինքն է  ասում, Վարգավառի) տոնի օրը, որը 
Հայ Եկեղեցու տաղավար հինգ տոներից մեկն է : Հրնթացս Ս.
Պատարագի Նորին Սրբություն Գարեգին Ա Ամենայն Հայոց 
Կաթողիկոսը իր պատգամը տվեց հայ հավատացյալ ժողովրդին:

Շնորհավորելով գեղեցիկ տոնի առթիվ, Վեհափառ Հայրապետը 
նրանց ներկայացրեց իրենց թեմակալ նոր առաջնորդին և  պատգամեց 
նվիրումով լծվել իրենց նոր թեմը շենացնելու գործին, լինել

Համերաշխ ու միասնական: Շարունակելով իր պատգամը, ՎեՀափառ 
Հայրապետն ասաց. «Ա յսօր, Հիսուս ի Պայծառակերպության 
նվիրական տոնին, գալով Մայր Աթոռ Ս. ԷՀմիածնից, Հանուն մեր Ս. 
Եկեղեցվո, բերել եմ ձեզ երկնային խոսքն ու աղոթքը: Եկել եմ իբրև 
լույսի քարոզիչ, քանզի Պայծառակերպությունը Աստծո լույսն է, որ 
բացում է մեր Հոգու աչքերը, պայծառակերպության լույսով ողողենք 
մեր անցնելիք ՃանապարՀը և  ա յգ լույսով ներշնչված շենացնենք մեր 
նոր Հայրենիքը»:

Պատարագի սրբազան արարողությունից Հետո շքախումբը 
ուղևորվեց դեպի Սարդարապատի Հերոսամարտի ՀոլշաՀամալիր: 
Ծաղկեպսակ դնելով և ՀոգեՀանգստյան պաշտոն մատուցելով 
Սարդարապատի ճակատամարտում և Արցախի ազատագրման Համար 
ընկած Հայ մարտիկների Հուշաքարերին, Նորին Սրբությունը դիմեց 
ներկաներին* մեկ անգամ ևս վեր ա լևորելով Հայ մարտիկների 
անձնազոՀությունը և ազատության գաղափարը. « Այսօրվա մեր 
անկախ Հայաստանը նրանց երազի մարմնացումը եղավ: Ինչ նրանց 
Համար երազ էր, մեզ Համար կյանք դարձավ: Այսօր մենք ենք կոչված 
Հերոսանալու, Հերոսանալու մեր գործով, աշխատանքով, ոչ արյան 
տվչությամբ, ինչպես Հերոսացան նրանք: Մեր Հայրենիքի ապագայի 
Համար մենք ենք պատասխանատու: Զպետք է բավարարվել մեր 
Հայրերի ժառանգությամբ միայն: Մենք էլ մեր գործով պետք է 
Հարստացնենք ա յն: Մեր գործով լինենք արժանի մեր
անկախությանը » :

ՎեՀափառ Հայրապետի խոսքից Հետո Հայրենասիրական երգերի 
կատարումով Հանդես եկավ Հայաստանի երաժշտական ընկերության 
Արմավիրի բաժանմունքի մանկական երգչախումբը Լարի սա
Ավետիսյանի ղեկավարությամբ:

Սարդարապատից Հանդիսավոր թափորը շարժվեց դեպի 
Նաչբանգյան և  Արմավիր գյուղեր ը : Ամենուրեք ՎեՀափառ
Հայրապետին ընդունում էին աղ ու Հացով, երգ ու պարով:

Օրվա, թերևս, ամենաՀուզիչ պաՀը եկեղեցու Հիմնարկեքի 
արարողությունն էր Արմավիր քաղաքում, ապագա առաջնորդարանի 
Հարևանությամբ: Եկեղեցին, որ կառուցվելուց Հետո կրելու է Ս. Խաչ 
անունը, վեր կՀառնի «որպես մեր Հավատքի, մեր ազգի
վերազարթոնքի, վերարթնոլթյան խորՀրդանիշ ու Հաստատում

Եկեղեցու Հիմնարկեքի արարողությունից Հետո Նորին 
Սրբությանը առաշնորգեցին դեպի քա ղա քի Հրապարակ, ուր, 
ոզՀոլյնի խոսքերից ու Հայրապետական պատգամից Հետո, սկսվելու 
էր ժողովրդական տ ոնա խմբությունը: ՎեՀափառ Հայրա պետին 
ո ղ ի ւն ե լո ւ եկած արմավիրցիների և  իր անունից խոսք ասաց 
քաղաքապետ Նորայր Մնոյանը: Բարիգաչստյան մաղթանքներ 
ասացին մարզպետ Սեդրակ ՀովՀաննիսյանը և  թեմակալ առաքնորռ 
Ասողիկ եսլս. Արիսաակեսյանը:

Ապա իր Հայրապետական պատգամը տվեց Նորին Սրբություն

Գարեգին Ա Կաթողիկոսը իր խոսքում կարևորելով Հայ ժողովրդի 
պատմության առաջընթացի երեք Հիմնական սկզբունքները, որ 
Հայերր նախ և առա^ պատմությամբ Հարուստ ազգ են, բայց 
պատմություն չեն, կյանքի շարունակական ընթացքի մեջ են: Ոչ թե  
Հիշվող ազգ են, ա յլ' ապրող:

Երկրորդ' Հայերը քրիստոնյա ազգ են և Հավատքով են մնացել 
կանգուն: Թշնամիները քանդել են մեր եկեղեցիները, բա յց մեր
Հավատքն ու ոգին ծնունդ են տվել նոր եկեղեցիների:

Եվ ապա, այսօր բացվել է  նոր դարաշրջան, մեր անկախ 
պետականության դարաշրջանը: Մեր նոր կյանքը նոր Հորիզոններ է 
բա ցում մեր առջև և յուրա քա նչյուր Հայ պատասխանատվության իր 
բաժինն ունի իր Հայրենիքի կայունացման և առաջընթացի Համար: 

Ավարտելով խոսքը, ՎեՀափառ Հայրապետը մեկ անգամ ևս 
պատդամեց լինել ամուր իրենց Հավատքի մեջ, գնալ դեպի եկեղեցին, 
քանզի բարձունք տանող գաղտնի ճանապարՀը անցնում է  եկեղեցու
միջով:

ՎեՀափառ Հայրապետի խոսքից Հետո սկսվեց տոնախմբությունը' 
Արմավիրի մշակութային և  ինքնագործ խմբերի ու կատարողների 
մասնակցությամբ:

Ուշ երեկոյան Նորին Սրբությունը վերադարձավ Մայր Աթոռ Ս. 
էջմիածին:

ՄԱՄԼՈ ԴԻՎԱՆ ՄԱՅՐ ԱԹՈՌԻ




